
UNIBERTSITATEA. UPNk uste du NUP ere konbentzitu behar dela eta demagogia salatu du 

NUPeko ikasketak Tuterara eraman 
behar direla uste du oposizioak 
Batasunak izan ezik, gainontzeko taldeek batzordea osatu dute lege proposamena lantzeko 

Alberto Barandiaran IIRUNEA 

Nafarroako Parlamentuko opo
sizioko talde gehienek -PSN, 
IU/EB, CDN, EA-EAJ eta Ba
tzarre- batzorde teknikoa osa
tuko dute Tuterara, azkenean, 
unibertsitate ikasketak erama
teko. 

Horretarako, PSNk aurkeztu
riko lege proposamenaren in
guruan lan egitea hitzartu zuten 
alderdi guztietako ordezkariek 
atzo egindako bileran, eta Par
lamentura «kontsentsuzko tes
tua» igortzen ahaleginduko 
dira. 

Batasuna, Parlamentuko hi
rugarren taldea, ez zuten gonbi
datu. 

Juan Jose Lizarbe PSNko 
idazkari nagusiak bilera bukatu
ta adierazi zuenez, proposamen 
horren bidez Gobernua eta 
NUP «bultzatu» nahi dituzte. 
«Tuteran ikasketak ez dira ba
karrik Erriberarako onuraga
rriak, Nafarroa osoko garape
nerako estrategia dira», esan 
zuen Lizarbek. «Nafarroa, ho
rrela, hobeto eta gehiago gara
tuko da». 

Unibertsitatea, ikasketak 
sortzearen aurka 
Tuterara ikasketak eramatea
ren aurka agertu zen j oan den 
astean Nafarroako Unibertsita
te Publikoko gobernu batzor
dea, hango kideek egin ikerke
taren emaitzetan oinarrituta. 

Txostenak zioen Erriberara 
ikasketak eramatea «kaltega
rria» izango zela unibertsitatea-

«Tuterako ikasketak ez 
dira Erriberarako bakarrik 
izango onuragarriak; 
Nafarroa osoko 
garapenerako baizik» 

rentzat, eta ezingo zela kalita
tea ziurtatu. Halaber, Nafarroa
ko gainontzeko biztanleekiko 
diskriminatzailea izan zitekeela 
zioen gobemu batzordeak. 

Parlamentuko talde guztien 

UPNko bozeramailea 

«Gaia inolako liskarrik 
gabe eraman nahi dugu, 
eta NUP bera ere 
konbentzitzen saiatu 
behar dugu» 

iritzia, eta baita Gobernuarena 
ere, Tuteran bertan ikasketa 
teknikoak jartzearen aldekoa 
da ordea, eta gaia Parlamentura 
iristen bada, azkenean denen 
oniritzia izango duela dirudi. 

UPNko Alberto Catalan eta 
Rafael Gurrea Erriberan sortu 
den unibertsitatearen aldeko 
plataformako kideekin bildu zi
ren atzo, eta NUPekin tentsioak 
saihesteko mezua helarazi zie
ten. 

«Gaia inolako liskarrik gabe 
eraman nahi dugu», adierazi 
zuen Catalanek bilera bukatuta, 
«eta NUP bera ere konbentzitu 
behar dugu. Ezin da demagogia 
erabili edo errealitatetik aparte 
dauden proposamenak egin». 

Miguel Sanz lehendakariak 
iragarri zuen j oan den astean 
gaia jorratzeko batzordea osa
tuko zela. 

HEZKUNTZA. Irakaskuntzaren kalitatea hobetzeko hamar puntuko proposamena aurkeztu du sindikatuak 

Aitziber Laskibar I BILBO 

«PPk Kalitate Legea egiteko 
modua salatzen du CCOO-Ira
kaskuntzak, baina ez du eduki
na bera kritikatzen, hori egiteko 
legitimitate osoa baitu». Hala 
laburbildu zuen atzo Juan Luis 
Fabo CCOOren Irakaskuntza
ko arduradunak, Espainiako 
Gobernuak eginiko zirriborroa
ri buruz sindikatuak duen iri
tzia. 

Izan ere, irakaskuntzan, eta 
beraz, gizartean horrenbesteko 
eragina izango duen aldaketa 
sakon bat proposatu aurretik 
eragile guztien iritzia jaso eta 
adostasun batera iristen saiatu 
behar luke Espainiako Gober-

Kalitate Legearen zirriborroa 
eragileen iritzirik jaso gabe 
egin izana salatu du CCOOk 
nuak, sindikatuko ordezkariek 
prentsaurrekoan adierazi zute
nez. 

Hori dela eta, hamar puntuko 
proposamena kaleratu du sindi
katuak, gaiaren inguruan ezta
baida bat egin dadin. Ondoren, 
gogoetaren emaitzak bildu eta 
kaleratuko dituela jakinarazi 
zuen CCOOk. 

Hezkuntzak gizarte osoari e
ragiten diola-eta, edozein era
baki hartu aurretik eragile guz
tien parte-hartzea eskatzen da, 

ezer baino lehen, CCOOren 
txostenean. 

Bestalde, eta zirriborroak es
kola porrota oinarri duenez, 
«porrotari aurre hartuko dioten 
neurri prebentiboak» ezartzea 
proposatu du. 

Eskolen autonomia ere beha
rrezkoa dela nabarmendu zuen 
Francisco Javier Nogales CCO
Oren hezkuntz politikako ardu
radunak. Hau da, legea ikaste
txe bakoitzaren beharretara 
egokitu behar dela. 

Administrazioak elkarbizitza 
eredua bultzatu behar duela 
uste du, bestalde, sindikatuak, 
etorkinak edo ezinduak direnak 
baztertu gabe. Izan ere, «ber
dintasunaren printzipioak fun
tsezkoa izan behar du hezkun
tzan», azpimarratu zuen Noga
lesek. 

«Zuzendaria demokratikoki 
hautatua» izatea ere funtsezko
tzat du sindikatuak, nahiz eta 
uste duen orain baino indar 
handiagoa eman behar zaiola. 

Bestalde, «Gobernuak argi 
izan behar du horrelako errefor
ma ezin dela doan egin eta, be
raz , beharrezko baliabideak 
mahai gainean jarri behar ditu», 
esanzuen. 

PROSTITUZIOA 

Ustez adingabeak 
Donostian 
prostituitzen 
zituen zarauztar 
bat atxilotu dute 

Erredakzioa I DONOSTIA 

Ustez adingabeko pertso
nak Donostian prostitui
tzen zituen zarauztarra 
atxilotu zuen aurreko as
teko ostegunean Ertzain
tzak. 

Herrizaingo Sailetik 
atzo jakinarazi zutenez, 
pasa den urteko aben
duan hasi zen kasua iker
tzen Ertzaintza, emaku
me batek Interneten bera 
biluzik ageri ziren argaz
kiak ikusi zituela salatu 
ostean. 

Salaketa jarri zuen per
tsonak Ertzaintzari adie
razi zionez, 1998ko mar
txoan jendeari laguntze
ko lan eskaintza baten 
berri izan zuen prentsan. 
Iragarkiaren j artzaileekin 
harremanetan jarri oste
an, prostituitzeko pertso
nak nahi zituztela jakina
razi zioten gazteari. Ho
rrenbestez, hainbat 
pertsonekin harreman se
xualak izaten hasi zen 
gaztea, tartean, lana es
kaini zion gizonezko are
kin. Harreman hauetariko 
batzuetan, argazkiak ate
ratzen zizkion ustezko 
proxenetak gazteari , Er
tzaintzak azaldu zuenez. 

Ikerketak aurrera egite
an, Zarauzko bikote batek 
Donostian alokatua zuen 
etxebizitza batean sei bat 
neska, euretariko batzuk 
oso gazteak, prostituitzen 
zirela ondorioztatu zuen 
Ertzaintzak. Horrenbes
tez, bikotea jarraitzen 
hasi ziren ertzainak. Az
kenik, pasa den ostegune
an, bikoteak Zarautzen 
duen etxera eta Donos
tian alokatutakora sartu 
ziren ertzainak. 

Bideoak, eDak ... 
Herrizaingo Sailetik azal
du zutenez, miatutako bi 
etxeetan, argazki eta dia
positiba pornografikoak, 
bideo Zintak, CD-Rom 
disketeak eta beste hain
bat material aurkitu zi
tuen Ertzaintzak, tartean, 
salaketa jarri zuen pertso
naren argazkiak. 

Ondorioz, 37 urteko 
AM.S. zarauztarra atxilo
tu zuen Ertzaintzak. He
rrizaingo Sailak gaineratu 
duenez, Ertzaintza, orain, 
Donostiako pisuan zen
bat gazte prostituitu ziren 
ari da ikertzen. 


